Яшел Үзән шәһәреtc "Яшел Њзђн шђџђре"
 5нче гимназия укытучысыtc " 5нче гимназия укытучысы"
Рәхмәтуллин Раһип Мөбин улыtc "Рђхмђтуллин Раџип Мљбин улы"
9 нчы сыйныф
Тема: 
Лексикологиянең төп тармаклары. Этимологияtc "Тема\: 
Лексикологиянећ тљп тармаклары. Этимология."
Максат: 
1. Дидактик. Сүзгә төрле аспекттан чыгып билгеләмә бирү; лексикология һәм аның төп тармакларын искә төшерү; этимология турында яңа белемләр алу; күнегүләр һәм биремнәр ярдәмендә ныгыту, тирәнәйтү.

2. Психологик. Укучыларны фәнни эшкә дәртләндерү; фәнгә карата кызыксыну уяту; материалны үзләштерү өчен уңай шартлар булдыру.

3. Тәрбияви: Туган телгә, аның тарихына мәхәббәт тәрбияләү; укучыларның логик фикерләү сәләтләрен үстерү. 

Материал: 1. Татар грамматикасы, 1 том, Мәскәү, «Инсан», Казан, «Фикер», 1998 ел.

2. 
И.Р. Галимов. Мавыктыргыч лексикология. Казан, «Мәгариф», 2001 ел.

3. 
Ф.С. Сафиуллина, М.З. Зәкиев. Хәзерге татар әдәби теле. Казан, «Мәгариф», 1994 ел.

4. 
С.Г. Вагыйзов. Кызыклы грамматика, Казан, «Мәгариф», 2002 ел.

5. 
Ф.С. Сафиуллина. Тел гыйлеменә кереш. Казан, «Тарих», 2001 ел.

6. 
Татар теле дәреслеге, 9нчы сыйныф.

7. 
Бирем-мисаллар.

8. 
Терәк схемалар.

Дәрес барышы: 

I.
Актуальләштерү. Тактага язылган җөмләне җөмлә кисәкләре, сүз төркемнәре, сүз төзелеше, мәгънәләре ягыннан тикшерү, нәтиҗә ясау һәм схемада күрсәтү (<–> - Анализ – синтез).

Мисал. Тәрбияле бала дөньяда җанга шатлык, ахирәттә йөзгә аклык китерер.

 (Р. Фәхретдин).

Элек өйрәнгәннәргә һәм тактада тикшерелгән җөмләгә карап, сүз турында ниләр әйтә алабыз.

Көтелгән җаваплар:

-
Сүз авазлардан тора.

-
Мәгънәгә ия.

-
Сүз төркеме була ала.

-
Ишетеп була.

-
Язабыз.

-
Җөмлә кисәге була.

-
Укыйбыз.

-
Күрәбез … һ.б.

Нәтиҗә. Димәк, сүз билгеле бер мәгънәгә ия булган аваз һәм авазлардан тора, сүз төркеме, җөмлә кисәге була, тамыр һәм кушымчалары бар, аны күрәбез, ишетәбез, укыйбыз, язабыз, аңлыйбыз-аңлатабыз. (Кагыйдәне кире яктан кабатлау анализ ( синтез ( анализ).

II.
 Яңа материалны өйрәнү. 

1.
Лексика, лексикология атамаларының мәгънәләрен искә төшерү (грек теленнән lexik+logos тамырларыннан ясалган: сүз + белем, фән, өйрәнү).

2.
Үткәннәргә нигезләнеп, лексикологиянең төп тармакларын искә төшерү, схемада күрсәтү. Тактадагы таблица-схема тутырылмаган. Укытучы, укучыларның җавапларына нигезләнеп, таблицаны тутыра бара. Бер шакмак буш кала.

3.
Мисаллар һәм биремнәр ярдәмендә этимологиягә тулы бәяләмә бирү. (Кагыйдәне укучыларның үзләреннәң чыгарту).

Бирем. 20-25 җәнлек, хайван, ерткыч исемнәре язарга. (Ике укучы такта артына яза).

Проблемалы сораулар кую һәм аларга җаваплар әзерләү.

-
Бу сүзләр арасында нинди уртак, охшаш яклар бар?

-
Сүзләрнең соңгы иҗек-авазлары турында нәрсә әйтә аласыз? һ.б.

Мисаллар: Тиен, куян, сыер, колан, бүре, ат, кабан, болан, көзән, сарык, дөя, аю, әрлән, тычкан, җәйрән, каплан, фил, йомран, арыслан, сыртлан, үгез, бизон, елан, бәрән, юлбарс, барс, колын.

 -
Күпчелек җәнлек исемнәре –ан, -ән кушымчасына бетә.

Җавап: -ан, -ән, -ын, -ен, -ян кушымчалары, борынгы төрки телдә аерым сүз булганнар һәм хайван, җәнлек, җан иясе дигән мәгънәне аңлатканнар. Бүген кушымча буларак кына кулланылалар. (Укытучы әйтә).

Кош-корт, бөҗәк исемнәрендә дә -ан, -ән кушымчалары шактый. Мәсәлән, козгын, күгәрчен, тилгән, таракан, саескан, талпан һ.б.

Үрнәк өчен шагыйрь Фарсель Зыятдиновның бер шигырен укып үтәм.

Йомран сүзен

Күтәреп алды елан.

Елан, Тычкан,

Йомраннардан.

Еракка качты

Болан.

Ярлыланды урман иле,

Ачыкты яшь Боланнар,

Пошилар, Чәшке, Куланнар,

Тиен, әрлән, Кабаннар. 

Нәтиҗә. (Мисалларны анализлау, тикшерү һәм юнәлешле сораулар бирү ярдәмендә укытучы нәтиҗә ясый).

Мәсәлән, «Борынгы заманда –ан, -ән хайван, җан иясе мәгънәсен аңлаткан, ә хәзер аның мәгънәсе югалган, кушымча булып кына калган. Димәк, этимология сүзләрнең килеп чыгышын, тарихын өйрәнә икән (Таблицада буш калган урынга язып куела, кагыйдә баштан һәм кире яктан кабатлана. Анализ синтез анализ).

III.
Материалны ныгыту. 

Бирем. 3 минут эчендә 10-15 һөнәр язарга. Мәсәлән, укытучы, табиб, көрәшче, шахматчы, көтүче, курайчы, президент, итекче, укучы.

-
Укучылар, уйлап карыйк әле, ни өчен кешеләрнең һөнәрләренә караган –чы, -че кушымчасы еш кулланыла икән? Сез бу сүзләр арасында тарихи бергәлек тапмыйсызмы? Беренче бирем белән чагыштырып карагыз әле. 

Көтелгән җавап: -чы, -че кушымчасы барынгы төрки телдә кеше, зат мәгънәсен белдергән.

-
Әйе, дөрес. Төрки телләр галиме Н.Ф. Катанов –чы, -че кушымчаларының -чик элементыннан барлыкка килгәнлеген әйтә.

-
Азәрбайҗан телендә чык сүзе бүген дә бала мәгънәсен белдерә, ә бездә ул кечерәйтү кушымчасы булып киткән.

-
Тел галиме Г.Рамстедт –ча-кытай-корея телендә кеше, зат, ир сүзеннән килеп чыккан, ди. Соңыннан –ча, -чә, -чы, -че сүзләре кеше мәгънәсендә татар теленә дә күчкән.

IV.
Йомгаклау. Гомумиләштереп кабатлау. 

Сүз билгеле бер мәгънәгә ия булган авазлардан тора, сүз төркеме, җөмлә кисәге була, тамыр һәм кушымчалары бар, аны күрәбез, ишетәбез, укыйбыз, язабыз, аңлыйбыз-аңлатабыз, грекча ул лексика дип, ә тармагы лексикология (lexik+logos) дип атала һәм аның төп 5 тармагы бар: семасиология, ул сүзләрнең мәгънәсен өйрәнә; фразеология, ул тотрыклы сүзтезмәләрне өйрәнә; лексикография, ул сүзлекләрне өйрәнә; ономастика, ул ялгызлык исемнәрен өйрәнә; этимология, ул сүзләрнең тарихын, килеп чыгышын өйрәнә.

V.
Өйгә эш. 1. Татар телендәге кырык, рус телендәге сорок сүзләренең этимологияләрен аңлатырга. 

2. 
Г.Ф. Саттаровның «Кеше исемнәре ни сөйли?» исемле хезмәтеннән үзеңнең һәм туганнарыңның исем – фамилияләренең мәгънәләрен белеп килергә.

3. 
Казан шәһәренең килеп чыгышы турында уннарча версия бар, ә сезнең версиягез ничек булыр? 
